
107

Questa per a Giammaica e so tûrchiñe

Çimme di monti allôa a manifestavan:

Due canoe de selvaggi tutte piñe

De là partie veloci s’accostavan;

E a-i duî bravi Europei ëan zà vixiñe

Quando lô a-ô crio de guidde se vortavan,

E ben veddeivan di selvaggi a-i atti,

Che vegnivan pe dâghe i so recatti.

E risolûti allôa de vende cae

I osse, a porpa e a pelle a quell’Indien,

Primma i tegnivan dandoghe co-e pae

De remme addosso dä canoa lonten,

E quando ëan da vixin sfoddrando e spae

Sûbito pe pittanza a-i pescichen

Ne mandavan zù ûn pâ co-a primma botta

E atri quattro ä segonda e ä terza votta.

Ghe n’asbriavan ancon meza dozzeña,

Mentre ch’intravan dentro da canoa

Con de brave stoccæ scioandoghe a veña

A chi a-ô peto, a chi ä testa, e a chi in ta gôa;

Ma lô ëan duî soli, e quelli uña trenteña,

E pe quattro remmæ fresche d’allôa

Fiesco mesciâ ô no poiva ô brasso drito,

E Martin ô stentava a stâ in pê drito.

Con ûrli allôa ch’andavan fin a-ô çê

A tûrba tûtt’addosso a se ghe særa

Con intenzion de fâli prexonê;

E chi a-e brasse davanti te i abæra,

E chi a-i fianchi e chi a-ô collo de derrê;

Doppo i bûttâvan con violenza in tæra,

E avendoli pe ûn pesso matrattæ

I portavan ne l’isoa ben ligæ.














[image: ]

[image: ]

Estræto da "https://lij.wikisource.org/w/index.php?title=Pagina:A.Colombiade.Pedevilla.1870.pdf/490&oldid=41384"


				
			

			
			

		
		
		  
  	
  		 
 
  		
  				Ùrtima modìfica a-i 23 zen 2022, a-e ôe 19:41
  		
  		 
 
  	

  
	
			
			
	    Léngoe

	    
	        

	        

	        'Sta pàgina chi a no l'é disponìbile in âtre léngoe.

	    
	
	[image: Wikivivàgna]



				 Sta pàgina chi a l'é stæta cangiâ l'ùrtima vòtta o 23 zen 2022 a-e 19:41.
	O contegnûo o l'é disponìbile in sciâ bâze da licénsa CC BY-SA 4.0, se o no l'é diversaménte specificòu.



				Polìtica in scî dæti privæ
	Informaçioìn in sce Wikivivàgna
	Averténse
	Codice di condotta
	Svilupatoî
	Statìstiche
	Diciaraçión in scî cookie
	Condiçioìn d'Ûzo
	Desktop



			

		
			








